Рус мәктәпләренең татар төркемнәрендә укучылар өчен 

республика олимпиадасы биремнәре (2011-2012 нче уку елы)

11 нче сыйныф

I.  Җөмләләрдәге сөйләм хаталарын төзәтегез.
1. Тәнәфескә кыңгырау шалтырады. 2. Яшьләр генә түгел, урта, хәтта өлкән буын кешеләре дә интернет белән актив куллана. 3. Күнегү белән күп нечкәлекләр билгесез кала. 4. Сәгатьләр буе автобуста утырып баруны исә һич кенә “комфорт” дип әйтеп булмый. 5. Казан белән Чаллыны тоташтыручы тимер юл Мәскәү - Казан – Екатеринбургны тоташтыручы югары тизлекле магистральнең бер өлеше булачак. 6. Газета белән безнең арадагы дуслык тагын да ныгысын өчен, почта бүлекләренә кереп язылып чыгарга онытмасагыз иде. 7. Бер айлап элек Казан клубына капкачыларның берсе итеп, Әлмәт “Нефтяник”ыннан Эмиль Гариповны кайтардылар. 8. Бу хәлләрне үз күзләре белән күргән өлкән яшьтәге ханым солдатларга бу гамәлләре өчен шикаять итәбез дип белдергән. 9. Мондый таләпләр читтән инвесторларга мохтаҗ илне “ахмак итеп” күрсәтә.

II. Нокталар урынына кирәкле хәрефләр куеп языгыз.

Һәл...к, вәг...дә, мәк...лә, сәнг...ть, бор...нгы, шөг...ль, гаҗ...п, м...гълүмат, мөст...кыйль, мәг...риф, шәфк...ть, гом...р, кан...гать, йолд...з, фәк...ть, сәл...м
III. Тестлардан берәр дөрес җавапны билгеләгез.

1. Татар алфавитының 15 нче хәрефе нинди?


1) ү; 2) һ; 3) м; 4) ф.


2. Ике аваз кушылмасыннан торган хәрефләр рәтен күрсәтегез.


1) й, ц, щ; 2) е, я, ю;
3) в, к, г; 4) андый төркем юк.


3. Татар телендә кулланыла торган төп орфографик принцип кайсысы?


1) фонетик; 2) график; 3) тарихи-традицион; 4) дифференциаль.


4. Кайсы сүзнең аңлатмасы дөрес түгел?

1) полиглот – күп телләр белүче; 2) хобби – һөнәр; 3) адекват булу – тәңгәллек; в) адаптация – җайлашу


5. Фразеологик әйтелмәләрнең дөрес тәрҗемәләрен языгыз.

1) юлыңа ак җәймә – ни в грош не ставить;


2) санга санамау – скатертью дорожка;


3) күңелдән белү – задрать нос;


4) борын күтәрү – взяться за ум;


5) авыз турсайту – как с гуся вода;


6) исе дә китми – надуть губы;

7) ачу тоту – знать на зубок;


8) акылга утыру - иметь зуб;


6. Ясагыч кушымчасы булган сүзләр рәтен күрсәтегез.

1) атлап, сөйләп, карап; 2) унберләп, уникеләп, унөчләп; 3) атналап, айлап, еллап; 4) дөрес җавап юк.


7. Өч  мәгънәле кисәктән торган сүзләр рәтен билгеләгез.

1) эшләгән, йөгерсәгез; килмәгәч; 2) үзебезнең, озынча, һичкем; 3) киптергечтән, эшчәнлек, икеләнмә; 4) алтышар, унсигездә, югарыдан.

8. Тезүче теркәгечләр генә булган сүзләрне билгеләгез.


1) әгәр, чөнки, ләкин; 2) көндез, тагы(н), әмма; 3) тик, яки, һәм; 4) гүя, ахры, бугай.

9. Икенче төр хәл фигыльләрне билгеләгез.

1) укый да укый,  яза да яза; 2) җырлый-җырлый, эшли-эшли; 3) килгәнче, бәйләгәнче; 4) дөрес җавап юк.

IV. Схемаларга карап, җөмләләрнең төрен языгыз.



                                                  

        ====                                           ====

V. Хикәяне укыгыз. Аннан соң бирелгән тестлардан берәр дөрес җавапны билгеләгез.
Бәләкәй булса да ...

1) Галимҗан Хөсәенов – дөньяның бик күп илләрендә булган һәм һәркайда үз иленең спорт флагын югары йөрткән спортчы. 2) Шуның өстенә гаҗәеп тыйнак та ул. 3) Үзе турында сөйләтергә ничек кенә тырышсам да, Галимҗан күбрәк иптәшләре хакында сөйләде.

4) - Ләкин сезнең үз тәҗрибәгез дә аларныкыннан ким түгел бит! – дидем мин, аны бераз “кыздырып” җибәрмәкче булып. 5) Тик ул кыза торган кеше түгел икән шул.

6) - Мин бары тик башкалардан күбрәк тырышам гына, - диде Галимҗан, минем соравыма туры җавап бирүдән читләшеп.

7) Башта Галимҗан Куйбышев шәһәрендәге балалар, аннары  яшьләр командалары арасында иң яхшы һөҗүмче булып таныла, аннары мастерлар командасы – “Крылья Советов”та уйный. 8) 1961 нче елда ул илебездәге футбол командалары арасында иң билгеле һәм көчлеләреннән берсе булган “Спартак” командасында уйный башлый. 9) Буе кыска булганга, аны “бәләкәч” дип йөртәләр.

10) Без 1966 нчы елда үткәреләчәк дөнья беренчелеге турында да сөйләштек. 11) Мин бары тик шуны гына әйтәм: безнең “бәләкәч” анда ярымсакчы булып уйнады. 12) Хәзер футболда универсал уенчыларны ярата төшәләр. 13) Тренерлар Галимҗанның 90 минут буена бөтен көчен куеп тырыша алуы, иң кыен моментларда да югалып калмавы, оста уен техникасы һәм акыллы тактик фикер йөртә белүе яхшы нәтиҗә бирер дип ышаналар.

14) Безнекеләр ничек кенә уйнамасын (ә алар начар уйнамаячак), мин бер нәрсәгә бик нык ышанам: безнең якташыбыз – Татарстанның Октябрь районы Яңа Иглай авылында туган Галимҗан Хөсәенов – үз иленең намусына тап төшермәячәк. 

15) Хөсәенов кебек атаклы футболчы турында сөйләп тә, аның нәрсәләр белән мавыгуы хакында берничә сүз әйтми үтсәм, хикәям тулы булмас дип уйлыйм. 16) Галимҗан музыканы, аеруча җиңел музыканы бик ярата. 17) Әдәбиятка килгәндә,  тарихи әсәрләрне күбрәк укый. 18) Көньяк Америкага барганда, үзе белән “Степан Разин”ны алып барган. 19) “Бик шәп язылган, көчле характер сурәтләнгән, менә кем ихтыяр көченә ия булган, аннан гыйбрәт алырга була!” – ди Галимҗан. 20) 1966 нчы елда дөнья беренчелегенә Лондонда катнашкан һөҗүмче Галимҗан Хөсәенов турында без әле күп мәртәбәләр ишетербез.

(Җ. Мостафиннан)

1. Сингармонизмга буйсынган сүзләр генә булган җөмләне билгеләгез.

1) Галимҗан Хөсәенов – дөньяның бик күп илләрендә булган һәм һәркайда үз иленең спорт флагын югары йөрткән спортчы. 2) Үзе турында сөйләтергә ничек кенә тырышсам да, Галимҗан күбрәк иптәшләре хакында сөйләде.

3) - Ләкин сезнең үз тәҗрибәгез дә аларныкыннан ким түгел бит! – дидем мин, аны бераз “кыздырып” җибәрмәкче булып. 4) Тик ул кыза торган кеше түгел икән шул.


2. Кайсы җөмләдә ассимиляция күренеше күзәтелгән сүз бар?

1) Башта Галимҗан Куйбышев шәһәрендәге балалар, аннары  яшьләр командалары арасында иң яхшы һөҗүмче булып таныла, аннары мастерлар командасы – “Крылья Советов”та уйный. 2) 1961 нче елда ул илебездәге футбол командалары арасында иң билгеле һәм көчлеләреннән берсе булган “Спартак” командасында уйный башлый. 3) Буе кыска булганга, аны “бәләкәч” дип йөртәләр. 4) Без 1966 нчы елда үткәреләчәк дөнья беренчелеге турында да сөйләштек.


3. Кайсы җөмләдә ирен гармониясенә буйсынган 2 сүз бар?

1) Хәзер футболда универсал уенчыларны ярата төшәләр. 2) Тренерлар Галимҗанның 90 минут буена бөтен көчен куеп тырыша алуы, иң кыен моментларда да югалып калмавы, оста уен техникасы һәм акыллы тактик фикер йөртә белүе яхшы нәтиҗә бирер дип ышаналар. 3) Безнекеләр ничек кенә уйнамасын (ә алар начар уйнамаячак), мин бер нәрсәгә бик нык ышанам: безнең якташыбыз – Татарстанның Октябрь районы Яңа Иглай авылында туган Галимҗан Хөсәенов – үз иленең намусына тап төшермәячәк. 

4) Хөсәенов кебек атаклы футболчы турында сөйләп тә, аның нәрсәләр белән мавыгуы хакында берничә сүз әйтми үтсәм, хикәям тулы булмас дип уйлыйм.


4. Кайсы җөмләдә әйтелеше белән язылышы туры килмәгән 7 сүз бар?

1) Үзе турында сөйләтергә ничек кенә тырышсам да, Галимҗан күбрәк иптәшләре хакында сөйләде.

2) - Ләкин сезнең үз тәҗрибәгез дә аларныкыннан ким түгел бит! – дидем мин, аны бераз “кыздырып” җибәрмәкче булып. 3) Тик ул кыза торган кеше түгел икән шул.

4) - Мин бары тик башкалардан күбрәк тырышам гына, - диде Галимҗан, минем соравыма туры җавап бирүдән читләшеп.


5. Икешәр аваз кушылмасыннан торган өч хәреф тә кайсы җөмләдә очрый?

1) Без 1966 нчы елда үткәреләчәк дөнья беренчелеге турында да сөйләштек. 2) Мин бары тик шуны гына әйтәм: безнең “бәләкәч” анда ярымсакчы булып уйнады. 3) Хәзер футболда универсал уенчыларны ярата төшәләр. 4) Тренерлар Галимҗанның 90 минут буена бөтен көчен куеп тырыша алуы, иң кыен моментларда да югалып калмавы, оста уен техникасы һәм акыллы тактик фикер йөртә белүе яхшы нәтиҗә бирер дип ышаналар.


6. Кайсы җөмләдәге ике генә сүз алгы рәт сузыкларыннан төзелгән?

1) Хөсәенов кебек атаклы футболчы турында сөйләп тә, аның нәрсәләр белән мавыгуы хакында берничә сүз әйтми үтсәм, хикәям тулы булмас дип уйлыйм. 2) Галимҗан музыканы, аеруча җиңел музыканы бик ярата. 3) 1966 нчы елда дөнья беренчелегенә Лондонда катнашкан һөҗүмче Галимҗан Хөсәенов турында без әле күп мәртәбәләр ишетербез. 4) Дөрес җавап бирелмәгән.


7. Кайсы җөмләдә үзара антоним мәгънәсендәге рәвешләр бар?

1) Ләкин сезнең үз тәҗрибәгез дә аларныкыннан ким түгел бит! – дидем  мин, аны бераз “кыздырып” җибәрмәкче булып. 2) Тик ул кыза торган кеше түгел икән шул.

3) - Мин бары тик башкалардан күбрәк тырышам гына, - диде Галимҗан, минем соравыма туры җавап бирүдән читләшеп. 4) Башта Галимҗан Куйбышев шәһәрендәге балалар, аннары  яшьләр командалары арасында иң яхшы һөҗүмче булып таныла, аннары мастерлар командасы – “Крылья Советов”та уйный.

VI. Хикәядәге җөмләләрдән дөрес җавапларны табып языгыз.

1. Хикәядәге 10 сыйфатны табып, антонимнарын языгыз.

Җавап: ...........


2. Хикәядәге ялгызлык исемнәр нәрсәләрне белдерә? Шуларны языгыз.

Җавап: .........


3. 14 нче җөмләдән тамыр+ясагыч кушымча+модальлек кушымчасы+бәйләгеч кушымча калыбына туры килгән сүзне языгыз.

Җавап: .............


4. 12 нче, 13 нче, 14 нче җөмләләрнең кайсысында 7 алмашлык бар? Җөмлә номерын күрсәтегез, алмашлыкларның төркемчәләрен языгыз.

Җавап: .........


5. 1 нче, 3 нче, 4 нче җөмләләрдән йөкләтү юнәлешендәге фигыльләрне табып языгыз.

Җавап: .......


6. 19 нчы җөмләдән төшем юнәлешендәге фигыльләрне табып языгыз.

Җавап: .......


7. 3 нче, 4 нче, 5 нче җөмләләрдән кисәкчәләрне табып языгыз, төркемчәләрен күрсәтегез.

Җавап: .......


8.  13 нче, 15 нче җөмләләрдән исем фигыльләрне язып алыгыз.

Җавап: ...........


9. 1 нче җөмләдән исем белән белдерелгән аергычларны аерылмышлары белән язып алыгыз.

Җавап: ..........


10. 3 нче җөмләдән үзара синоним мәгънәсендә булган бәйлекләрне табып языгыз.

Җавап: ...........


11.  7 нче, 14 нче җөмләләрдән аерымланган аныклагычларны табып языгыз.

Җавап: ..............


12. 20 нче җөмләне сүзтезмәләргә таркатып языгыз.

Җавап: ..............


13. Аналитик иярчен тәмамлык җөмләле кушма җөмләнең номерын языгыз.

Җавап: ...........


14. Күп иярченле катлаулы кушма җөмләнең номерын языгыз.

Җавап: .............


15. Кайсы кушма җөмлә составында тиңдәш ияләре булган иярчен җөмлә бар? Шуның номерын языгыз.

Җавап: ...........


16. 18 нче, 19 нчы, 20 нче җөмләләрнең кайсысында аерымланган вакыт хәле бар? Номерын күрсәтегез.

Җавап: ............


17. Сан белән саналмышның вакыт хәле булып килүенә мисаллар булган җөмләләрнең номерларын языгыз.

Җавап: ...........

VII. Хикәядә тыныш билгеләреннән куштырнаклар  очрый. Алар ни өчен куелган? Җавабыгызны хикәядәге җөмләләр белән раслагыз.


Куштырнак тагын нинди очракларда куелырга мөмкин? Фикерләрегезне мисаллар белән ныгытыгыз.

VIII. Үзегез укыган бер китапның эчтәлеген языгыз (10 җөмлә).

